
Sitastuti by Indra

ઇન્દ્રકૃતા સીતાસ્તુતિઃ

ઇન્દ્ર ઉવાચ ।
મદાધિપત્યં કિયદેતદસ્તિ યસ્મિન્નહં નામ તથાપિ માતઃ ।
સેયં ભવત્યાઃ સુદુરન્તમાયા નો ચેત્કથં વૈ પ્રભજામિ ન ત્વામ્॥ ૧॥
બ્રહ્માદયો લોકપાલાઃ સમગ્રાસ્ત્વદઙ્ઘ્રિપઙ્કેરુહધૂલિધૂસરાઃ  ।
લુઠન્તિ તે ધામ્નિ શુભે પ્રમુદ્વનં ગવાં પુરીષેષુ રજઃસુ ચૈવ॥ ૨॥
તત્રાપિ માતઃ પ્રવિભાસિ નિત્યં પ્રમોદવલ્લીવનગહ્વરેષુ ।
અત્રાપિ ચાંશેન તતોઽવતીર્ણારામેણ સાકં રમિતું રમાભિઃ॥ ૩॥
યાન્યા અપિ બ્રજભુવિ પ્રમદાઃ સહસ્ર
શ્રીરામચન્દ્રરમણોત્સવલબ્ધકામાઃ ।
તાસ્ત્વત્પ્રસાદમધિગમ્ય ન ચેદભૂષાં
ક્વેદં સુખં હરિવિરઞ્ચિશિવાદ્યલભ્યમ્॥ ૪॥
વ્યક્તા વિભાતિ સતતં બહુમૂર્તિતા   તે એકૈવ યદ્રમસિ રામરસીન્દ્રયુક્તા ।
કુમુદ્વને પ્રમુદવીથિષુ નિત્યધામ્નિ સઙ્કેતકુઞ્જમિથિલાપુરિ કોસલાયામ્॥ ૫॥
શ્રીરાધિકાસિકિલકીર્તિસુતેતિગીતાસીતાસિકોસલપુરેમિથિલાપુરે   ચ ।
વ્યક્તં તદંશસહિતા સહજેતિ ચાસિ શ્રીમત્પ્રમોદવનવીથિષુ પુર્ણરૂપા॥ ૬॥
પૂર્ણૈવ સર્વવિષયેષુ વિતીર્ણદૃષ્ટિર્નિત્યં  તથાપિ રમસે રસિકેન્દ્રયુક્તા ।
શ્રીમત્પ્રમોદવનવીથિષુ નિત્યમગ્ના સ્વાનન્દસિન્ધુલહરીગણસઙ્ગમેષુ ॥ ૭॥
સાકેતધામ્નિ સુભગે સરયૂતટાન્તરિગન્ત રઙ્ગશિશિરોપવનાભિરામે  ।
નત્યં સ્થિતૈવ જગતોઽન્તકરણાય માતર્ભૂયોઽપિ

સમ્પ્રકટિતાસિ નિજાંશુભાસા ॥ ૮॥
કલ્યાણિની સુખદકલ્પલતા જનાનાં સ્વાઙ્ઘ્રિપ્રસાદભવભવ્યસમૂહભાજામ્  ।
ભક્તિં  તનોષિ કૃપયા ખલુ રામચન્દ્રહસ્તગ્રહં

વિદધતી ભવસિન્ધુમધ્યે॥ ૯॥

ન સ્યાસ્ત્વમીશિ યતિ દત્તકરાવલમ્બા ભક્તાવલેર્વિદધતીકુશલાનિ   નિત્યમ્ ।
શ્રીમન્મહારસિક રાજવરોઽપિ કિં  તુ કુર્વીત તેષુ કરુણામરુણાઙ્ઘ્રિપદ્મે ॥ ૧૦॥
સ્વરૂપભૂતા તવ યા પ્રકાશશક્તિઃ પરં સા સુવિશુદ્ધસત્ત્વા ।
ઉદીર્ણબોધા વિરજસ્તમસ્કા ન યત્ર માયાગુણસમ્ભૂતઓઘઃ॥ ૧૧॥
અજ્ઞાનિનાં યે ગમકાસ્તે ન સન્તિ લોભાદયસ્તવ દેહાનુબન્ધાઃ ।
તથાપિ દર્પં શમયસ્યાસુરાણા ધર્માવગુપ્તિં  કુરુષે ચ સ્વભાવાત્॥ ૧૨॥
ત્વં કાલરૂપા ત્વમસિ શ્રીઃ સુધા ત્વં માતા પિતાજગતસ્ત્વં હિ તેષુ ।
લીલાવતારૈર્જયસિ ક્રીડસિ ત્વં નાનાસ્વરૂપૈઃ સહ પત્યા રમેત॥ ૧૩॥
ત્વં ભક્તિરૂપાખિલજીવજુષ્ટા પ્રવર્તયસ્યાર્યપથં કૃપાઢ્યે ।
વેદાર્થસારજ્ઞબુધાવલીભિઃ પ્રાયઃ પ્રપન્ના નિજરૂપલબ્ધયે॥ ૧૪॥
બ્રહ્માણ્ડવર્ગેમદ્વિધાઃ કોટિશસ્તે ગાયન્તિ કીર્તિ  વિપુલપ્રણાદમ્ ।
દૃષ્ટ્વા વિભૂતિં  તવ ભૂરિભાગ્યે ન કસ્ય જાયેત હિ માનભઙ્ગઃ ॥ ૧૫॥
આવિર્ભવન્તી ભુવને ભ્રાજસે ત્વં શમાય દૈતેયજભૂભરસ્ય ।
તથૈવ પાદામ્બુજમાધુરીજુષાં  ભવાયવર્ગાય સતા મુનીનામ્॥ ૧૬॥
તુભ્યં નમો ભગવત્યૈ પુરુષ્યૈ શ્રીજાનક્યૈ શ્રીસહજાધિકાયૈ ।
અપ્રાકૃતં સત્વમુપાદદાના યા ક્ષેમમેતસ્ય કરોષિ તસ્યૈ॥ ૧૭॥
યઃ કૃષ્ણનામા ભગવાન્ યશોઽદાગર્ભૈકરત્નં ભવિતા દ્વાપરાન્તે ।
સોઽપિ ત્વદંશેન સમૃદ્ધકામો ભવાયવર્ગં સ્વજુષાં  સંવિધાતા॥ ૧૮॥
શ્રીરામચન્દ્રોઽજનિ રાજમૌલેરઘુપ્રવીરાદ્દશવક્રાદિહન્તા ।
સો વૈ ત્વદીયાધરપીયૂષધારાવશીકૃતઃ ક્રીત એવ ત્વયામ્બ॥ ૧૯॥
સ્વચ્છન્દલીલાવપુષે વિશુદ્ધવિજ્ઞાનમૂર્ત્યૈ કરુણાત્મિકાયૈ ।
સર્વાત્મિકાયૈ સર્વબીજપ્રદાયૈ નમો નમઃ સર્વભૂતાત્મને તે॥ ૨૦॥
ન જ્ઞાયતે તે જનનિ સ્વરૂપમસ્માદૃશૈસ્તવ ભાવ્યાનુબદ્ધૈઃ ।
તેષાં કૃપાહેતવ એતદેવ પ્રકાશિતં નિજરૂપં ભવત્યા॥ ૨૧॥
ત્વયાનિજાનુગ્રહભાજનીકૃતાઃ સુરેશ્વરા માદૃશાઃ કોટિશોઽદ્ય ।
ન ચેત્કથ દૃશ્યરૂપાસ્યમીભિર્નિરઞ્જના   નિર્ગુણા ત્વં નિરીહા॥ ૨૨॥
ત્વં જાનકી જનકસ્યાલયેઽદ્ય ત્વં શ્રીઃ પરા સહજા ત્વ કલેશ્વરી ।

સ્વયોગશક્ત્યા બહુધા ત્વં વિભાસિ ત્વયા સનાથા વયમદ્ધા સમસ્તાઃ॥ ૨૩॥
ત્વમીશ્વરીદેવિ ચરાચરસ્ય ત્વં નઃ પતીનાં પતિરપ્રમેયા ।
ધરાધર્મશ્રુતિકોવિપ્રદેવરક્ષાકરી જયતાત્કેવલૈવ॥ ૨૪॥
લક્ષ્મણ ઉવાચ ।
ઇત્યુક્ત્વા દેવરાજસ્તાં સુરભીસ્તનનિર્ગતૈઃ ।
અભ્યષિઞ્ચત્સરભસં પયોભિરમૃતોપમૈઃ॥ ૨૫॥
ઐરાવતકરાનીતવ્યોમગઙ્ગાપયોભરૈઃ  ।
મન્દારકુસુમસ્તોમમકરન્દસુગન્ધિભિઃ॥ ૨૬॥
સૌરાજ્યં ચૈવ સામ્રાજ્યં સર્વૈશ્વર્યમહાપદમ્ ।
આધિરાજ્યં મહારાજ્યં દત્ત્વા તસ્યૈપરશ્રિયે॥ ૨૭॥
તદીયચરણામ્ભોજમકરન્દસુનિર્વૃતઃ ।
કૃતાર્થં મન્યમાનં સ્વં નિજલોકમુપાવ્રજત્॥ ૨૮॥
ઇતિ શ્રીમદાદિરામાયણે બ્રહ્મભુશુણ્ડસંવાદે પશ્ચિમખણ્ડે ભરતલક્ષ્મણીયે
સીતાજન્મોત્સવે ઇન્દ્રકૃતા સીતાસ્તુતિઃ વિંશોઽધ્યાયઃ  ॥ ૨૦॥
ભુશુણ્ડિરામાયણમ્ । પશ્ચિમખણ્ડ । અધ્યાય ૨૦/૧-૨૮॥

